
ᓴᓇᔭᕆᐊᖃᙱᑦᑐᒃᑯᑦ ᐅᓂᒃᑳᓕᐊᑦ CASP ᓄᓇᕗᒻᒥ ᖃᐅᔨᓴᖅᑎᒃᑯᑦ ᑐᒃᓯᕋᐅᑎ 

 

ᑐᒃᓯᕋᕈᒪᒐᓗᐊᖅᑐᒍᑦ ᐊᖏᔪᒥᒃ ᐃᓂᖃᖅᑐᒥᒃ ᐊᒪᓗ ᐅᑭᐅᖑᓂᐊᖅᑐᒧᑦ ᖃᐅᔨᓴᕐᓂᕐᒧᑦ ᑐᒃᓯᕋᑎᒥᒃ 

ᖃᐅᔨᓴᕐᓂᐊᖅᑎᓪᓗᑕ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᐅᓱᐃᑦᑐᕐᒥᐅᑦ ᕿᑭᖅᑕᖓᓂ, ᐅᒥᖕᒪᑦ ᓄᓈᑦ 

ᐊᒻᒪᓗ ᐃᓕᕝ ᕇᖕᔅᒥ (Ellef Ringnes). 

 

1. ᐱᓕᕆᐊᒃᓴᐅᑉ ᐊᑎᖓ: 

ᖃᖓᓂᑕᕐᔪᐊᑦ ᐊᒻᒪᓗ ᖃᓄᐃᓐᓂᖓ ᓄᓇᐅᑉ ᔅᕗᕐᑕᑉ ᓴᓂᕋᔭᖓ, ᑲᓇᑕᐅᑉ ᐅᑭᐅᖅᑕᖅᑐᒥ 

ᕿᑭᖅᑕᖓᑦ 

2. ᖃᐅᔨᓴᖅᑏᑦ: 

ᐊᑎᖅ ᓄᓇᓕᕆᓂᕐᒧᑦ ᐃᓕᓐᓂᐊᕐᓂᖓ ᐃᖅᑲᓇᐃᔭᖅᑎᖓ 

ᑖᒃᑐ ᐱᑕ ᕼᐆᔅ 

(ᐃᓱᒪᑕᖅ ᐱᓕᕆᐊᒃᓴᒧᑦ) 

ᐅᔭᕋᓂᒃ ᓯᖅᑯᕐᓂᑯᐃᑦ & ᓄᓇᓕᐅᑉ 

ᓄᓇᓕᕆᔨᖃ  
CASP 

ᑖᒃᑐ ᐳᑕ ᓘᐱᔅ-ᒨᕐ ᓄᓇᐅᑉ ᖃᓄᐃᓂᖓᓄᑦ ᖃᐅᔨᓴᖅᑎ CASP 

ᑖᒃᑐ ᓴᐃᒪᓐ ᔅᓇᐃᑐᕐ ᓄᓇᐅᑉ ᖃᖓᓂᑕᓕᕆᔨ  CASP 

ᑎᒧᑎ ᐳᕐᑕᓐ ᐃᑲᔪᖅᑎ/ᒥᐊᓂᕆᔨ ᐃᒻᒥᒃᑰᖅᑐᖅ 

 

 

3. ᐱᓕᕆᐊᒃᓴᐅᑉ ᓇᒦᓐᓂᖓ: 

ᐱᓕᕆᐊᒃᓴᖅ ᐸᕐᓇᒃᑕᐅᓯᒪᔪᑦ ᑎᑎᕋᖅᓯᒪᔪᑦ ᐊᑖᓂ. ᖃᐅᔨᒋᐊᒃᑲᓐᓂᕈᒪᒍᕕᑦ ᑐᓂᔭᐅᔪᓐᓇᖅᑐᑦ. ᑖᒃᑯᐊ 

ᑕᒻᒫᕐᕕᐅᓂᐊᖅᑐᑦ. ᐱᓕᕆᑎᓪᓗᒋᑦ ᐱᓱᐃᓐᓇᕐᓂᐊᖅᑐᑦ. ᑭᖑᓪᓕᖅ ᑕᒻᒫᕐᕕᒃ ᓅᒋᐊᖃᖅᓯᓐᓇᖅᑐᑦ 

ᓯᓚᐅᑉ ᖃᓄᐃᓐᓂᖓᓄᑦ.  

 

ᐊᐅᓱᐃᑦᑐᑉ ᕿᑭᖅᑕᖓ: 

 ᑏᖕᑯᕆ ᑲᖏᖅᓱᖓ (Tanquary Fiord).  ᑕᒻᒫᕐᕕᒃ: N 81˚07’, W 78̊50’ 

ᐅᒥᖕᒪᑦ ᓄᓈᑦ: 

 ᐳᑭᓐ ᑲᖏᖅᓱᖓ (Bukken Fiord). ᑕᒻᒫᕐᕕᒃ: N 80˚50’, W 94̊46’ 

 ᕕᑦᓴᓐᑎ ᑲᖏᖅᓱᒃ. ᑕᒻᒫᕐᕕᒃ: N 79̊04’, W 86˚48’ 

ᐃᓕᕝ ᕆᖕᔅ ᕿᑭᖅᑕᖅ (Ellef Ringnes): 

 ᕿᑎᖓ ᐃᓕᕝ ᕆᖕᔅ ᕿᑭᖅᑕᖓ. ᑕᒻᒫᕐᕕᒃ: N 78̊32’, W 100˚54’ 

 

4. ᖃᑯᑎᒃᑯᑦ: 

ᐱᓕᕆᐊᒃᓴᖅ CASP-ᑯᑦ ᐊᑯᓂ ᖃᐅᔨᓴᕈᒪᔪᑦ ᑲᓇᑕᐅᑉ ᐅᑭᐅᖅᑕᖅᑐᖅ ᕿᑭᖅᑕᖏᓐᓂ. 

ᐱᓕᕆᐊᒃᓴᕆᔭᐅᓂᐊᖅᑐᖅ ᐊᐅᔭᖅ 2015-2018-ᒧᑦ ᑎᑭᓪᓗᒍ. CASP ᐱᓕᕆᐊᒃᓴᖅ ᑎᓴᒪᓂᒃ 

ᐊᕐᕕᓂᓕᖕᒧᑦ ᐱᓇᓱᐊᕈᓰᑦ ᐱᓕᕆᐊᕆᔭᐅᖃᑦᑕᕐᓂᐊᖅᑐᑦ ᑭᓯᐊᓂ ᐊᕐᕕᓂᓖᑦ ᐱᖓᓱᓂᑦ 

ᐱᓇᓱᐊᕈᓯᕐᓂᑦ ᑕᑭᓂᖃᖅᓯᓐᓇᕆᐊᖃᖅᑐᖅ. ᐱᓕᕆᐊᒃᓴᖅ ᖃᐅᔨᓴᕐᓂᖅ ᔪᓂ 20 ᐊᒻᒪᓗ ᐅᒡᒍᓯ 20 

ᐊᑯᓐᓂᖓᓂ. 



5. ᐱᓕᕆᐊᒃᓴᐅᑉ ᓱᓇᐅᓂᖓ: 

CASP-ᑯᑦ 2015-2018 ᐱᓕᕆᐊᒃᓴᖅ ᑐᕌᕋᓗᐊᖅᑐᑦ ᖃᐅᔨᓴᕐᓗᑎᒃ ᓄᓇᐅᑉ ᐊᓯᙳᖅᐸᓪᓕᐊᓂᖓ 

ᖃᐅᔨᓴᕐᓂᖅ ᑲᓇᑕᐅᑉ ᐅᑭᐅᖅᑕᖅᑐᖅ ᕿᑭᖅᑕᖏᓐᓂᒃ. ᑕᒪᓐᓇ ᐱᓕᕆᐊᒃᓴᖅ ᐱᓕᕆᐊᖑᔪᖅ 

ᓴᖅᑭᑎᑕᐅᓯᒪᔪᒃᑯᑦ ᐊᒻᒪᓗ ᑎᑎᕋᖅᓯᒪᔪᓂᑦ ᐅᓂᒃᑳᓕᐊᖑᓯᒪᔪᓂᑦ ᖃᐅᔨᓴᖅᑎᓪᓗᒋᑦ 2007 ᐊᒻᒪᓗ 

2014 ᐅᒥᖕᒪᑉ ᓄᓇᖓᓂ ᐊᒻᒪᓗ ᐊᐅᓱᐃᑦᑐᑉ ᕿᑭᖅᑕᖓᓂ. ᐃᓱᒪᓕᐅᖅᑕᐅᓯᒪᔪᖅ ᑐᕌᖕᓂᖓ 

ᑐᑭᓯᐊᑦᑎᐊᒃᑲᓐᓂᕐᓂᖅ ᐊᓯᙳᖅᐸᓪᓕᐊᓂᖓ ᐅᔭᕋᐃᑦ ᕿᖅᓱᕐᓂᖏᓐᓂᒃ. ᖃᐅᔨᓴᕐᓂᖅ ᐅᔭᕋᕐᓂᒃ 

ᐊᓯᙳᖅᐸᓪᓕᐊᓂᖏᑦ ᐊᒻᒪᓗ ᖃᖓᓂᑕᖏᓐᓂᒃ ᑐᑭᓯᐊᑎᑦᑎᒍᓐᓇᖅᑐᑦ ᐅᑯᓂᖓ A) ᓱᓇᐃᑦ 

ᓇᑭᙶᕐᓂᖏᑦ ᐅᔭᖅᑲᐃᑦ; B) ᓇᐅᒃᑯᑦ ᐊᐅᓪᓛᕐᓂᖏᑦ (ᐆᑦᑑᑎᒋᓗᒍ ᑰᑦ ᖃᖓᓂᑕᐃᑦ); C) ᓇᒥ 

ᓄᖅᑲᕐᓂᖏᑦ ᓄᓇᒥ. ᖃᐅᔨᓴᖅᑎᓪᓗᑕ ᑐᑭᓯᐊᑦᑎᐊᒃᑲᓐᓂᕈᓐᓇᖅᑐᒍᑦ ᐊᓯᙳᖅᐸᓪᓕᐊᓂᖓ ᓄᓇᐃᑦ 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᒥᓕᐊᑦ ᐅᑭᐅᑦ ᖄᖏᖅᓯᒪᓕᖅᑐᓂᒃ. ᐅᓂᒃᑳᓕᐊᕗᑦ ᖃᐅᔨᑎᑦᑎᒍᓐᓇᕐᒥᔪᑦ  

ᐊᑦᑐᐊᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᒥ ᐊᓯᖏᓐᓄᑦ ᓄᓇᒋᔭᐅᔪᓄᑦ, ᐆᑦᑑᑎᒋᓗᒍ ᐊᓛᔅᑲ, ᑲᓛᖦᖡᑦ 

ᓄᓇᖓᑦ, ᔅᕕᐊᐳᑦ (Svalbard) ᐊᒻᒪᓗ ᕋᓴ (Russia). ᑕᒪᓐᓇ ᐱᒻᒪᕆᐅᕗᖅ ᖃᐅᔨᓴᖅᑎᓅᖓᔪᓄᑦ 

ᑭᓯᒥᐅᙱᑦᑐᖅ, ᑭᓯᐊᓂ ᒐᕙᒪᓕᕆᓂᕐᒧᑦ ᐃᓱᒪᒃᓴᖅᓯᐅᕐᓂᕐᒧᑦ ᐊᒻᒪᓗ ᑮᓇᐅᔭᓕᐅᕐᓂᕆᔭᐅᔪᓄᑦ 

ᓄᓇᓖᑦ.  

 

6. ᖃᓄᐃᓕᐅᕐᓂᐊᕐᓃᑦ ᐱᓕᕆᐊᒃᓴᒧᑦ 

ᐊᒡᔭᖅᑕᐅᕌᓂᒃᑯᑉᑕ ᑕᒻᒫᕐᕕᖕᓄᑦ ᕼᐃᓕᑳᑉᑕᒃᑯᑦ ᐅᕝᕙᓘᓐᓃᑦ ᒪᕐᕈᓕᖕᒧᑦ ᑎᒻᒥᓲᒃᑯᑦ, 

ᓯᓂᒃᑕᕐᕕᓕᐅᕐᓂᐊᖅᑐᒍᑦ. ᐱᓕᕆᑎᓪᓗᑕ ᐱᓱᓗᐃᓐᓇᕐᓂᐊᖅᑐᒍᑦ. ᓄᓇᙳᐊᓕᐅᕐᓂᐊᖅᑐᒍᑦ 

ᐸᐃᑉᐹᓂᒃ, ᐊᔾᔨᓂᒃ, ᐊᒻᒪᓗ ᑕᒻᒪᕇᒃᑯᑎᓂᒃ GPS. ᑲᑎᖅᓱᐃᓗᑕ ᐅᔭᖅᑲᓂᑦ ᐊᒡᒐᐅᑉ ᒪᕐᕈᐃᕐᓗᒍ 

ᐊᖏᑎᒋᔪᓂᒃ ᓄᓇᒥᑦ ᑲᐅᑕᐅᔭᒥᒃ ᐊᑐᕐᓗᑕ. ᑕᒪᓐᓇ ᐱᓕᕆᐊᒃᓴᖃᓂᑯᖃᓚᙱᑦᑐᖅ ᓄᓇᒥ. ᐅᔭᕋᓂᒃ 

ᓯᖅᑯᖅᑎᑖᖅᑐᒥᒃ ᐅᔭᕋᖕᓂᐊᕐᓂᕐᒧᑦ ᐊᑐᕆᐊᖃᕋᑉᑕ, ᐱᓕᕆᐊᕆᓗᒃᑖᖅᑕᕗᑦ ᐊᐅᓚᔪᓚᙱᑦᑐᒥ ᐊᒻᒪᓗ 

ᐅᔭᕋᐅᔪᒥ ᑭᓯᐊᓂ. ᐅᔭᕋᐃᑦ ᖃᐅᔨᓴᖅᑕᐅᓂᐊᖅᑐᑦ ᓯᓚᕐᔪᐊᑉ ᐊᑭᐊᓂ (UK) ᐊᒻᒪᓗ 

ᖃᐅᔨᓴᖅᑕᐅᓗᑎᒃ ᐃᓚᐅᕈᑎᒃᓴᖃᕐᒪᖔᑦ ᐊᒻᒪᓗ ᖃᓄᐃᓐᓂᖏᓐᓂᒃ. ᐅᔭᕋᖕᓂᑦ 

ᐅᖅᓱᐊᓗᖏᑦ/ᐆᒪᔪᒥᓂᖏᓐᓂᖅ ᐃᑲᔫᑎᖃᕐᓂᐊᖅᑐᑦ ᐅᕙᑦᑎᓐᓄᑦ ᐅᑭᐅᖓᑦ ᐅᔭᕋᐅᑉ ᐊᒻᒪᓗ 

ᖃᐅᔨᓴᑦᑎᐊᕐᓂᖅ ᓇᑭᙶᕐᓂᖏᑦ ᖃᖓᑐᖃᐅᑎᓪᓗᒍ. ᐅᑎᖅᑎᑕᐅᓂᐊᖅᑐᑦ ᐅᔭᖅᑲᐃᑦ ᓄᓇᐅᑉ 

ᖃᖓᓂᑕᒃᑯᑦ ᑕᑯᒐᓐᓈᒐᖃᕐᕕᖓᓄᑦ (Natural History Museum) ᐋᑕᕙᒥ 

ᖃᐅᔨᓴᖅᑕᐅᕌᓂᒃᓯᒪᓕᖅᑎᓪᓗᒋᑦ.   

 

7. ᑎᑎᕋᖅᓯᒪᔪᑦ ᑐᖅᑯᖅᓯᒪᓂᖏᑦ ᐊᒻᒪᓗ ᐱᔪᓐᓇᐅᑏᑦ  

ᑎᑎᕋᖅᓯᒪᔪᑦ ᑲᑎᖅᓱᖅᑕᐅᓂᐊᖅᑐᑦ CASP-ᑯᓐᓂ ᐊᒻᒪᓗ ᑐᒃᓯᕋᖅᑕᐅᔪᓐᓇᖅᑐᑦ ᖃᐅᔨᒋᐊᕐᓗᒍ 

CASP-ᐅᑉ ᓄᓇᒥᒃ ᖃᐅᔨᓴᖅᑎᖓᓄᑦ. ᖃᐅᔨᓴᖅᑕᐅᓯᒪᔪᑦ ᑎᑎᕋᖅᓯᒪᓂᖏᑦ ᐱᓯᒪᔭᐅᓂᐊᖅᑐᑦ CASP-

ᑯᓐᓂ ᐅᓂᒃᑳᓕᐊᒋᔭᖏᓐᓂᑦ. ᐅᕙᑦᑎᐊᕈᙳᖅᑎᓪᓗᒍ ᓴᖅᑭᑎᑕᐅᓂᐊᖅᑐᑦ ᖃᐅᔨᓴᖅᑐᓕᕆᔨᒃᑯᑦ 

ᐅᓂᒃᑳᓕᐊᓲᖑᔪᒃᑯᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᑦ. ᑎᑎᕋᖅᓯᒪᔪᓂᒃ ᐱᔪᖃᕈᒪᑉᐸᑦ 

ᑐᓂᓯᒍᓐᓇᖅᑐᒍᑦ ᑎᑎᕋᖅᓯᒪᒃᑲᓐᓂᖅᑐᓂᒃ. ᑎᑎᕋᒃᑲᓐᓂᕆᐊᖃᙱᑦᑐᓂᒃ ᑐᓂᓯᒍᓐᓇᖅᑐᒍᑦ 

ᐅᓂᒃᑳᓕᐊᓂᒃ ᖃᖓᑐᐃᓐᓇᖅ.  

 


